
Qarabağ və Şərqi Zəngəzurun 
“yaşıl” inqilaba töhfəsi artır 

Azərbaycanın “yaşıl enerji” strategiyası real icra mərhələsinə keçid edib. 
3rezident İlham Əliyevin səsləndirdiyi fikirlər göstərir ki, ölkəmiz artıq Av-
rasiya məkanında “yaşıl enerji” istehsalı və ötürülməsi baxımından mühüm 
enerji mərkəzinə çevrilməkdədir. 

Yanvarın 12-də Azərbaycan Respubli-
kasının Prezidenti İlham Əliyevin sədrliyi 
ilə Bakı şəhəri və Abşeron yarımadasında su 
təchizatı, tullantı və yağış suları sistemləri-
nin təkmilləşdirilməsinə dair 2026-2035-ci 
illər üzrə Dövlət Proqramına həsr olunan 
müşavirə keçirildi. glkə başçısı vurğuladı ki, 
Azərbaycan bir neçə ildən sonra, - necə ki, bu 
gün nefti, qazı dünya bazarlarına ixrac edir 
və bir çox ölkələrin enerji təhlükəsizliyini tə-
min edir, - eyni səviyyədə elektrik enerjisini 
dünya bazarlarına ixrac edəcək. Bu bəyanat 
ölkənin enerji siyasətində baş verən strateji 
dönüşü əks etdirir. Azərbaycanın uzun illər 
neft və qaz ixracatçısı kimi tanınmasına bax-
mayaraq, indi yaşıl enerji ixracına dair ciddi 
addımlar atılır. 

Ümumiyyətlə, Azərbaycanın yaşıl enerji 
siyasəti konkret və ölçülə bilən hədəflər üzə-

rində qurulub. Texniki potensial baxımından 
yaşıl enerji mənbələri quruda 135 giqavat, 
Xəzər dənizində isə 157 giqavat səviyyə-
sində qiymətləndirilir. Bu göstəricilər Azər-
baycanın Avropanın enerji təhlükəsizliyində 
oynaya biləcəyi rolu daha da artırır. 

Qeyd edək ki, artıq dənizdə və quruda, 
o cümlədən işğaldan azad edilmiş ərazilərdə 
Günəş və külək elektrik stansiyalarının xə-
ritəsi təsdiqlənib. Mövcud planlara əsasən, 
2030-cu ilə qədər 6 min meqavat, 2032-ci ilə 
qədər isə 8 min meqavat bərpaolunan enerji 
mənbələrinin ölkənin enerji sisteminə daxil 
edilməsi nəzərdə tutulur. 

Azərbaycan son dövrdə enerji infrastruk-
turunu modernləşdirərək generasiya gücünü 

tələbatdan artıq səviyyəyə yüksəldib. 2023-
cü ildə ölkədə ilk iri günəş elektrik stansiyası 
– 230 MVt gücündə Qaradağ Günəş Elekt-
rik Stansiyası Birləşmiş Ərəb Əmirliklərinin 
“Masdar” şirkəti tərəfindən inşa edilərək isti-
fadəyə verildi. 

Bu layihə Xəzəryanı regionun ən böyük 
günəş elektrik stansiyasıdır və ölkədə bərpa 
olunan enerji dövrünün başlanğıcını qoydu. 
Ardınca, Masdar şirkəti SO&AR ilə birlikdə 
daha 1000 MVt (1 GVt) gücündə əlavə günəş 
və külək stansiyalarının tikintisinə başladı ki, 
bununla Azərbaycan 2030-cu ilədək enerji 
miksində bərpaolunan enerjinin payını 30 fa-
izə çatdırmağı hədəfləyir.

Digər tərəfdən, yanvarın 8-də Bakıda 

“Gülüstan” sarayında 240 MVt gücündə 
“Xızı–Abşeron” Külək Elektrik Stansiya-
sının açılış mərasimi bu siyasətin bariz nü-
munəsidir. Ümumiyyətlə, layihə çərçivəsin-
də ümumilikdə hər biri 6,5 MVt gücündə 

olan 37 külək turbini quraşdırılıb. Stansiya-
nın illik enerji istehsalı təxminən 1 milyard 
kilovat-saat təşkil edir. Bu göstəricilər bir 
neçə mühüm nəticə yaradır. 

Təqribən, 220 milyon kubmetr təbii qaza 
qənaət, 400 min tondan çox karbon qazı 
emissiyasının qarşısı alınır. Azərbaycanın 
enerji balansında �yaşıl enerji�nin payı əhə-
miyyətli dərəcədə artır. Layihəyə ümumilik-
də 340 milyon ABŞ dolları həcmində xarici 
investisiya cəlb edilib. 

Prezident İlham Əliyevin Qarabağ və 
Şərqi Zəngəzurun yaşıl enerji məkanına 
çevrilməsi ilə bağlı müəyyənləşdirdiyi stra-
teji xətt bu gün konkret layihələrlə reallaşır. 
Həmin konsepsiyanın bariz nümunələrindən 
biri Ağdərə rayonunda, bölgənin əsas su da-
marlarından sayılan Tərtərçay üzərində inşa 
olunan “Qozlukörpü” Su Elektrik Stansiya-
sıdır. Gücü 14,7 meqavat olan bu stansiya 
azad edilmiş ərazilərdə bərpaolunan enerji 
potensialının səmərəli istifadəsinə xidmət 
edir. Qeyd edək ki, işğaldan azad edilmiş 
ərazilərimizdə istismar olunan 307 MVt gü-
cündə 38 su elektrik stansiyasında 2025-ci 
ildə 750 milyon kilovat-saat “yaşıl enerji” 
istehsal edilib. 

Texniki təhlükəsizlik və ekoloji tarazlıq 
əsas prinsip kimi götürülərək, suyun stansi-
yaya ötürülməsi üçün çətin dağlıq ərazidə 13 
kilometr uzunluğunda derivasiya boru xət-
ti çəkilib. Bu, həm coğrafi baxımdan, həm 
də mühəndislik baxımından ciddi çağırışlar 
fonunda reallaşdırılan mühüm infrastruktur-
dur. “Qozlukörpü” Su Elektrik Stansiyasında 
ölkədə ilk dəfə olaraq müasir enerji istehsalı 
üçün nəzərdə tutulan qabaqcıl texnologiya-
lar tətbiq olunub. Quraşdırılan avadanlıqlar 
hidrometeoroloji şəraitdən asılı olaraq çevik 
rejimdə işləyir: azsulu dövrlərdə minimum 
25 faiz, bolsulu mərhələlərdə isə tam güclə 
– 100 faiz məhsuldarlıqla fasiləsiz enerji is-
tehsalını təmin edir.

Xatırladaq ki, son 5 ildə Qarabağ və 
Şərqi Zəngəzurda 40-a yaxın kiçik su elektrik 
stansiyası inşa edilib və onların ümumi gücü 
300 MVt-dan artıqdır. Gələcəkdə bu bölgədə 
daha 500–600 MVt gücündə su elektrik stan-
siyalarının tikintisi planlaşdırılır. Bu layihələr 
həm enerji təhlükəsizliyinə, həm də bölgənin 
sosial-iqtisadi dirçəlişinə töhfə verir.

glkənin növbəti mərhələ üzrə planları 
ondan ibarətdir ki, artıq həm qonşu dövlət-
lərə, həm də Avropaya elektrik enerjisi ix-
rac edilsin. Hətta 2022-ci ilin dekabrında, 
səhv etmirəmsə, Avropa Komissiyasının 
sədri Ursula fon der Leyenin iştirakı ilə 
Azərbaycan, Gürcüstan, Macarıstan və Ru-
mıniya arasında memorandum imzalanıb. 
Həmin sənəd Qara dənizin dibi ilə 4 giqavat 
gücündə elektrik və kommunikasiya xətlə-
rinin çəkilməsini və Azərbaycanda istehsal 
olunan bərpa olunan enerjinin bu xətlər 
vasitəsilə Avropa bazarına çıxarılmasını 
nəzərdə tutur.

Bu istiqamətdə artıq bir neçə stansiya 
istismara verilib. Məsələn, son günlərdə 
“A&:A PoZer” şirkətinin 340 MVt gücün-
də külək elektrik stansiyası istifadəyə ve-
rilib. Ondan əvvəl isə “Masdar” şirkətinin 
təxminən 240 MVt gücündə günəş elekt-
rik stansiyası istismara başlanıb. Bundan 

əlavə, “Masdar” ilə 2 giqavat gücündə yeni 
günəş elektrik stansiyalarının qurulması ilə 
bağlı müqavilə də imzalanıb.

İlkin mərhələdə hökumət alternativ 
enerji mənbələri əsasında ümumilikdə 10 
giqavat gücündə istehsal stansiyalarının 
yaradılmasını nəzərdə tutur. glkənin ümu-
mi potensialı isə təxminən 200 giqavat 
həcmində qiymətləndirilir. Yəni Azərbay-
can alternativ enerji istehsalı baxımından 
böyük imkanlara malikdir, lakin mərhələli 
yanaşma seçilib və ilk etapda 10 giqavat-
lıq hədəfə doğru irəlilənir. Planlara əsasən, 
2030-cu ilə qədər daxili istehlakın ən azı 30 
faizinin bərpaolunan enerji mənbələri hesa-
bına təmin olunması nəzərdə tutulur.

Hazırda bu göstərici 12–13 faiz səviy-
yəsindədir. Proqramın başlanğıc mərhələ-
sində isə bu rəqəm cəmi 5–6 faiz idi və 
əsasən su elektrik stansiyalarının payına 
düşürdü. Son illər külək və günəş elektrik 
stansiyalarının istismara verilməsi, eyni 
zamanda su elektrik stansiyalarının sayının 
artması bu sahədə ciddi irəliləyişə imkan 
yaradıb. Qeyd edim ki, Azərbaycan artıq 
elektrik enerjisi ixrac edir, lakin bu ixrac 
əsasən istilik elektrik stansiyalarında isteh-
sal olunan enerji hesabına həyata keçirilir. 
gtən il Azərbaycanda elektrik enerjisinin 
ixracı 1 milyard 147,3 milyon kVt�saat təş-
kil edib. 

Gələcək planlara görə isə Naxçıvan 
üzərindən, Zəngəzur dəhlizi və Türkiyə 
marşrutu ilə, daha sonra Qara dənizin dibi 
ilə birbaşa Avropaya elektrik enerjisinin ix-
racı nəzərdə tutulur.

Milli geotermal yol xəritəsinin tərkib hissəsi kimi Azərbaycan geotermal 
enerjinin texniki və iqtisadi səmərəliliyini nümayiş etdirmək məqsədilə pilot 
layihələrin icrasını planlaşdırır. Bu barədə Energetika Nazirliyi yanında 
Bərpa Olunan Enerji Mənbələri Dövlət Agentliyinin direktor müavini Rəna 
Hümbətova Birləşmiş Ərəb Əmirliklərinin Əbu Dabi şəhərində keçirilən 
Beynəlxalq Bərpa Olunan Enerji Agentliyinin (IRENA) 16-cı Assambleyası 
çərçivəsində Qlobal Geotermal Alyansın illik iclasında çıxışı zamanı bildirib.

Geotermal pilot layihələr hazırlanır 
Direktor müavini bildirib ki, ölkəmizdə 

həyata keçiriləcək pilot layihələr mərkəzləş-
dirilmiş istilik təchizatı sistemləri, mövcud 
neft və qaz quyularının istilik və məhdud 
həcmdə elektrik enerjisi istehsalı üçün yeni-
dən istifadəsi, eləcə də kənd təsərrüfatında, 
xüsusilə istixanaların qızdırılmasında birbaşa 
tətbiqləri əhatə edəcək.

“Azərbaycan Respublikasının 2022–
2026-cı illər üçün sosial-iqtisadi inkişaf stra-
tegiyası”nın icrası çərçivəsində ölkədə bər-
pa olunan enerji mənbələrinin, o cümlədən 
geotermal enerjinin inkişafı istiqamətində 
görülən işlər barədə məlumat verən R. Hüm-
bətova 2025-ci ildə Dünya Bankının ESMAP 
proqramı çərçivəsində hazırlanmış “Azər-
baycanda geotermal resursların birbaşa istifa-
də potensialının qiymətləndirilməsi” adlı yol 
xəritəsi və aparılmış qiymətləndirmənin əsas 
nəticələri tədbir iştirakçılarının diqqətinə 
çatdırıb. Qeyd olunub ki, Azərbaycanın ilkin  
geotermal istilik potensialı 571,2 meqavat, 
geotermal elektrik enerjisi istehsalı potensialı 
isə 57,1 meqavat səviyyəsində qiymətləndi-
rilir.

R.Hümbətovanın sözlərinə görə, ölkə-
mizdə aparılmış tədqiqat işləri çərçivəsində 
mövcud qanunvericilik bazası təhlil olunub, 

geotermal enerjinin tətbiqinin sürətləndi-
rilməsi üçün tələb olunan stimullaşdırıcı 
mexanizmlər və icazəvermə prosesinin sa-
dələşdirilməsi məqsədilə beynəlxalq təc-
rübə nəzərdən keçirilib. Bundan əlavə, 
2027–2030-cu illəri əhatə edəcək növbəti 
strateji sənəd layihəsində kəşfiyyat quyula-
rının qazılması əsasında hazırlanacaq ətraflı 
texniki-iqtisadi əsaslandırmanın nəzərdə tu-
tulduğu vurğulanıb. Bu əsaslandırma geoter-
mal mayelərin tərkibinin təhlili yolu ilə kritik 
mineralların hasilatı potensialının qiymətlən-
dirilməsini də əhatə edəcək.

Direktor müavini geotermal enerjinin 
inkişafının Qarabağ və Şərqi Zəngəzur iqti-
sadi rayonları, eləcə də Naxçıvan bölgəsində 
yaradılan “yaşıl enerji zonaları” təşəbbüsləri 
ilə uyğunluq təşkil etdiyini diqqətə çatdırıb. 
Bu yanaşmanın sənayenin dekarbonizasiya-
sına töhfə verməklə bərabər, dəyişkən bərpa 
olunan enerji mənbələrinin balanslaşdırılma-
sı və istilik təchizatında təbii qaz istehlakının 
azaldılması baxımından mühüm əhəmiyyət 
daşıdığını vurğulayan R.Hümbətova bildi-
rib ki, beynəlxalq əməkdaşlıq Azərbaycanın 
enerji siyasətinin əsas prioritetlərindən biri-
dir. “Azərbaycan Qlobal Geotermal Alyans-

da fəal üzvlüyə xüsusi önəm verir və Alyansı 
bilik mübadiləsi və qabaqcıl təcrübələrin 
paylaşılması üçün mühüm platforma kimi 
dəyərləndirir”, – deyə o əlavə edib. 

Yeri gəlmişkən, Azərbaycan Respublika-
sı Dövlət Neft Şirkətinin törəmə müəssisə-
si olan “SO&AR Green” 2030-cu ilə qədər 
ölkəmizdə ilk geotermal enerji stansiyası-
nı istismara verməyi planlaşdırır. Şirkətin 
günəş və külək enerjisi üzrə mütəxəssisi El-
çin Tarquliyevin məlumatına görə, “SO&AR 
Green” hazırda bioenerji sahəsinin inkişafı 
ilə bağlı müəyyən işlər görür. Bu baxım-
dan 37 meqavatlıq tullantıların yandırılması 
zavodunu (tam bioenerji deyil) və bir neçə 
kiçik layihəni misal göstərmək olar. Onun 
sözlərinə görə, yerli istehlakçıların çoxluğu 
səbəbindən belə kiçik layihələr, çox güman 
ki, dövlət satınalmaları vasitəsilə deyil, B2B 
(biznes-biznes) modeli ilə həyata keçirilə-
cək.

Xatırladaq ki, Qlobal Geotermal Al-
yansının fəaliyyətə başlaması 2015-ci il de-
kabrında Parisdə keçirilən BMT-nin İqlim 
Dəyişikliyi üzrə Tərəflərin 21-ci Konfransı 
çərçivəsində elan edilib. Qurum bilik müba-
diləsini asanlaşdırmaq, riskləri azaltmaq və 
geotermal enerjinin qlobal enerji keçidində 

rolunu genişləndirmək, eləcə də geotermal 
enerji sektorunun liderlərini, siyasətçilərini 
və maraqlı tərəflərini birləşdirən beynəlxalq 
platformadır. Qlobal Geotermal Alyansı 55 
üzv ölkə və 59 tərəfdaş qurumdan ibarət təş-
kilatdır.

Prezident İlham Əliyevin müvafiq sərən-
camı ilə təsdiq edilmiş “Azərbaycan Respub-
likasının 2022-2026-cı illərdə sosial-iqtisadi 
inkişaf Strategiyası”nın Tədbirlər Planında 
“Bioenerji və geotermal enerjidən istifadə 
imkanlarının genişləndirilməsi” və işğaldan 
azad edilmiş ərazilərində “yaşıl enerji” zona-
sının yaradılması ilə bağlı tapşırığının icrası 
üçün geotermal enerji sahəsində beynəlxalq 
təşkilatlarla əməkdaşlıq əlaqələrinin geniş-
ləndirilməsi və geotermal enerjidən istifadə 
sahəsində qabaqcıl dünya təcrübəsinin öyrə-
nilməsi məqsədilə Beynəlxalq Bərpa Olunan 
Enerji Agentliyinin (IRENA) idarəçiliyi ilə 
fəaliyyət göstərən Qlobal Geotermal Alyan-
sa (Global Geotermal Alliance) üzvlük üçün 
müraciət edilib. 2023-cü ildən alyansa üzv 
seçilən Azərbaycan qurumun işində xüsusi 
fəallığı ilə seçilir.

